
 АННОТАЦИЯ 
Увеличение числа абдоминального родоразрешения увеличивает риск развития интра- 

и послеоперационных осложнений, которые впоследствии могут негативно сказаться на 
восстановлении репродуктивной функции. Контрацепция для женщин в послеродовом 
периоде обязательно должна быть высокоэффективной, безопасной (разрешенной к 
применению именно в послеродовом периоде, не содержать эстрогены) и приемлемой 
(пролонгированной). Метод длительной обратимой контрацепции – внутриматочная 
контрацепция (ВМК) – представляет собой безопасный метод, который подходит для 
большинства женщин.  

Ключевые слова: кесарево сечение, ВМК, LARC, контрацепция. 

POSSIBILITIES OF USING THE LARK SYSTEM AFTER ABDOMINAL DELIVERY 
 

ANNOTATION 
An increase in the number of abdominal deliveries increases the risk of intra- and 

postoperative complications, which can subsequently negatively affect the restoration of reproductive 
function. Contraception for women, in the postpartum period must necessarily be highly effective, 
safe (approved for use in the postpartum period, do not contain estrogens) and acceptable (prolonged). 
The method of long – term reversible contraception-intrauterine contraception (IUD) – is a safe 
method that is suitable for most women.  

АБДОМИНАЛ  ТУҒРУҚДАН КЕЙИН LARK ТИЗИМИНИ ҚЎЛЛАШ 
ИМКОНИЯТЛАРИ  

АННОТАЦИЯ 
Абдоминал туғруқ сонининг ошиши интра- ва постоперацион асоратлар ривожланиш 

хавфини анчагина оширади, бу эса кейинчалик репродуктив функциянинг тикланишига 
салбий таъсир кўрсатиши мумкин. Туғруқдан кейинги даврда аёллар учун контрацепция 
воситалари юқори самарали, хавфсиз (туғруқдан кейинги даврда фойдаланиш учун рухсат 
этилган) ва мақбул (узоқ муддатли) бўлиши керак. Узоқ муддатли қайтар контрацепция усули 
хисобланган бачадон ичи контрацепцияи- аёллар учун мос бўлган хавфсиз усул ҳисобланади.  

Калит сўзлар: кесар кесиш, БИВ, LARC, контрацепция. 
 

КИРИШ.  
Ҳозирги кунда акушерлик соҳасида замонавий технологияларнинг қўлланиши ва 

такомиллашуви кесар кесиш операциясига кўрсатмаларнинг кенгайишига олиб келмоқда. 
Жаҳон соғлиқни сақлаш ташкилоти (ЖССТ) маълумотларига кўра ҳозирги кунда «...кесар 
кесиш – энг кўп тарқалган оператив амалиётлардан бири ҳисобланади...» (1,6). Кесар 
кесишдан кейин замонавий контрацепциядан фойдаланиш аёллар ва болалар саломатлигини 
сақлашга, оналар ва гўдаклар ўлимини пасайтиришга ҳамда оилани режалаштиришни 
таъминлашга имкон бермоқда, яъни оналар ўлимини 358 000 дан 105 000 гача, неонатал 
ўлимни 3,2 млн.дан 1,5 млн.гача, исталмаган ҳомиладорликлар сонини 75 млн.дан 22 млн.гача 
камайганлиги аниқланган. Шу муносабат билан аёлларда ҳомиладорликлар орасидаги 
интервални узайтириш мақсадида хамда кесар кесишдан кейин аёлларда қайтар 
контрацепциянинг самарали усулларини қўллаш ва ушбу усулларнинг баъзи клиник-
лаборатор жиҳатларини аниқлаш долзарб муаммолардан бири ҳисобланади (10,12). 

Илмий адабиётларда, айнан P.Senanayke ва D.Kramer дунёнинг бир неча давлатларида 
ўтказилган 25та тадқиқот маълумотларининг таҳлили асосида: бачадон ичи воситаси қўйилган 
аёллар кичик чаноқ яллиғланиш касалликлари ва найли бепуштликнинг юзага келиши бўйича 
хавф гуруҳи ҳисобланади, деган хулосага келишди. Уларнинг натижалари бўйича бачадон ичи 
воситаси фонида кичик чаноқ аъзолари яллиғланиш касалликлари хавфи бачадон ичи 
контрацепциясидан фойдаланмайдиган аёлларга нисбатан 9 марта юқоридир. Бундай 
тадқиқотлар бутун дунёда БИВ усули қўлланилишининг сезиларли даражада камайишига 
сабаб бўлди (9). Аммо, кейинги тадқиқотлар шуни кўрсатдики, бачадон ичи воситасини 
киритишнинг биринчи ҳафтасидан ташқари, кичик чаноқ аъзолари яллиғланиш 
касалликларининг юзага келиш хавфи барқарор жинсий ҳаёт кечирувчи ва бошқа жинсий 
шериклари бўлмаган аёлларда камроқ намоён бўлади. Кичик чаноқ аъзолари яллиғланиш 
касалликлари юзага келишининг бирмунча катта эҳтимоли бачадон ичи воситасини 
киритгандан сўнг, дастлабки 20 кундагина кузатилади, 3-4 ойдан сўнг вужудга келувчи 
яллиғланишли касалликлар бу контрацептивнинг киритилиши билан боғлиқ эмас, балки 
бошқа сабабларига эга (Knapke L., Hade E., Isley M.M., 2020). 

Тадқиқот мақсади. кесар кесиш ўтказилган аёлларда бачадон ичи воситасининг 
дифференциал қўлланилиш усуллари бўйича таклиф ва тавсиялар ишлаб чиқишдан иборат. 

Тадқиқот материали ва усуллари. Тадқиқотнингг мақсад ва вазифаларига мувофиқ 
кесар кесишдан кейинги 111 нафар аёллар текширувдан ўтказилган.  

Илмий изланиш дастури Самарқанд тиббиёт институтининг ДКТФ «Акушерлик ва 
гинекология» кафедраси ва Самарқанд шахридаги 2-сон туғруқ мажмуида амалга оширилган.  

Кесар кесишдан кейин контрацепция воситалари ишлатилган аёллар ёши барча 
гуруҳларда 18 ёшдан – 40 ёшгача бўлган. Гуруҳларда ўртача ёш кўрсаткичлари деярли фарқ 
қилмаган ва 28,7±0,7 йилни, назорат гуруҳида эса 28,5±1,0 йилни ташкил этди. Барча аёллар 

Самарқанд вилоятида истиқомат қилишган. Уларнинг аксарияти (61,9%) ўрта махсус 
маълумотли, 33,5% олий маълумотли ва 4,6% ўрта маълумотли бўлишган. 
 Тадқиқотда қилиниши керак бўлган акушерлик ва гинекологик текширувларда лаборатор, 
сонографик, бактериологик тадқиқот усуллари қўлланилган.  
 Олинган натижаларга Microsoft Excel 2010 дастури, шунингдек, Statistica 10 амалий дастури 
ёрдамида статистик ишлов берилган.  
Натижалар.  Олинган маълумотларга асосланиб, кесар кесишдан кейин аёлларда бачадон ичи 
воситаси қўлланилганда клиник ва ножўя таъсирлар ўрганилган. Кесар кесиш операциясини 
ўтказган 111 та аёллар 3 та гуруҳга бўлинган: 1- гуруҳни БИВ интраопреацион қўлланилган 
40 та аёл, 2- гуруҳни БИВ интервалли (операциядан кейин 6 ҳафта ўтгач) киритилган 36 нафар 
аёллар ва назорат гуруҳини 35 та кесар кесиш операциясини ўтказган ва қайтар контрацепция 
усулидан фойдаланмаган аёллар ташкил қилишган. 

Бачадон ичи контрацепцияси фонида 6 ойгача табиий озиқлантириш кўрсаткичи 
61,8%ни, 1 йилгача эса 36,8%ни ташкил этди. КК операциясидан кейин БИВ киритилган 55,3% 
аёлда ҳайз цикли тикланган. Шу вақтгача назорат гуруҳида ҳайз цикли  51,4% аёлларда 
тикланган (1-жадвалга қаранг). 12 чи ойга келиб, ҳайз циклининг тикланиши иккала гуруҳдаги 
барча аёлларда кузатилди.  

1-жадвал 
Операциядан кейин лактация ва ҳайз циклининг тикланиши (M±m) 

Кўрсаткич 1-гуруҳ 2-гуруҳ Назорат гуруҳи 
Лактациянинг ўртача давоми 7,9±0,6 7,8±0,7 7,7±0,8 
Ҳайз цикли тикланишининг 
ўртача муддати 6,1±0,6 5,8±0,6 6,1±0,7 

 
Ҳам постплацентар, ҳам интервалли киритилган БИВни қўллайдиган 61,8% аёлда ҳеч 

қандай ножўя реакциялар кузатилмаган. 
1- расмда кесар кесиш ўтказилган аёллар БИВни қўллаганда келиб чиқадиган ножўя 

реакцияларнинг учраш сони келтирилган. 
 

 
1-расм. БИВни қўллаганда келиб чиқадиган ножўя таъсир ва асоратлар (%да) 
 
Расмдаги маълумотларни таҳлил қила туриб, шундай фикрга келамизки, БИВни 

қўллаганда энг кўп учрайдиган асорат – давомийлиги ва ифодаланиши турлича бўлган қорин 
пастидаги оғриқдир. Кўпгина аёлларда оғриқ симилловчи бўлиб, белга узатилган, баъзиларда 
– БИВ киритилган вақтнинг биринчи кунлари ёки ҳайз даврида хуружсимон бўлган.  

Гуруҳда оғриқ синдромининг учраш сони ўртача 15,8%ни ташкил этган, аммо оғриқ БИВ 
интраоперацион киритилган аёлларга нисбатан интервалли киритилган аёлларда 12,2% га 
кўпроқ кузатилган. Оғриқ ВАШ рейтинг шкаласи бўйича таҳлил қилинди: 8% аёлларда 1-2 
балли, 2% аёлда 3-4 балли оғриқлар бўлиб, оператив туғруқнинг биринчи суткасига тўғри 
келган.  

БИВ қўлланилганда салбий таъсирнинг учраш ҳолатлари бўйича иккинчи ўринни 
уларнинг экспульсияси (5,3%) эгаллаган. Бунда экспульсия БИВ постплацентар киритилган 
аёлларда фақат 2 ҳолатда (5%), БИВ интервалли киритилган аёлларда –5,6% кузатилган. 
Эътиборли жиҳати шундаки, экспульсия рўй берган барча аёллар кўп марта туққан аёллар (3-
4-туғруқлар) бўлиб, улардан икки нафарида БИВ экспульсияси 2 ойдан сўнг, бир нафарида 
контрацептив киритилганнинг 4-ойида содир бўлган. Шуни таъкидлаш лозимки, БИВ 
интервалли киритилган аёллар гуруҳида ҳам экспульсия оғир анамнезли аёллар кузатилган. 
Барча аёллар анамнезида 3-4 та тиббий аборт мавжуд бўлган. Мазкур гуруҳдаги аёлларда, 
қисман, экспульсия БИВ киритилгандан кейин биринчи ойда рўй берган, бошқа бир аёлда 
тўлиқ экспульсия БИВ киритилгач, 4 ойдан сўнг содир бўлган.  

Ножўя таъсирнинг учраш сони бўйича учинчи ўринда ҳайз функциясининг бузилиши 
туради, бу ҳолат БИВни қўллайдиган 76 нафар аёлдан атиги 6 нафарида юзага келган (7,9%), 
ҳайзаро қонли ажралмаларнинг учраш ҳолатлари иккала гуруҳда ҳам деярли бир хилда 
кузатилган (мос равишда 5% ва 5,6%) (р>0,05). Бизлар томонидан олиб борилган мазкур 
тадқиқотда БИВ интраоперацион киритилганда асоратлар кузатилмади, фақат бир неча нафар 
аёллар сезиларсиз даражадаги оғриқ, ажралмалар ва номунтазам қон кетишлар (25%) каби 
ножўя таъсирларни қайд этишган. 

Репродуктив тизим ҳолатига контрацепциянинг қайтар усуллари таъсирини ўрганиш 
учун операциядан кейинги даврда 111 та аёлда, 12 ой давомида кичик чаноқ аъзоларининг 
динамик ультратовушли текшируви ўтказилган.  

Репродуктив тизим аъзолари ҳолатини илк баҳолаш контрацептивни қўллашни 
бошлагандан 6-8 ҳафтадан сўнг, кейин эса 3-6-12 ой ўтиб ўтказилган. БИВнинг жойлашувига, 
БИВнинг юқори четидан бачадон тубигача бўлган катталикларнинг ўзгаришига, БИВ ва 
эндометрийнинг юқори қавати орасидаги масофага алоҳида эътибор берилган. 

Ўтказилган тадқиқотлар шуни кўрсатдики, операциядан кейинги даврда эхографик 
кўрсаткичлар динамикада ўзгарган ва қўлланилган контрацептив воситага маълум даражада 
боғлиқликда бўлган.  

Интраоперацион киритилган БИВнинг жинсий аъзолар микробиотасига таъсири ва 
йирингли-яллиғланишли асоратлар ривожланишининг учраш ҳолатлари таҳлил қилинди. 
Бактериологик текширув биринчи гуруҳ аёлларида (n=40) ва назорат гуруҳидаги аёлларда 
(n=35) амалга оширилди. Экмалар КК операциясидан олдин ва кейин 5-6-кунларида 
бажарилган. 

Тадқиқот маълумотларининг шарҳи 2-жадвалда кўрсатилган қийматлар бўйича амалга 
оширилган. 

2-жадвал 
Бактериологик текширув кўрсаткичларининг интерпретацияси 

Кўрсаткич Интерпретация 
“Манфий” Натижа манфий, микрофлора ўсиши йўқ 
≤102 КОЕ 
Сапрофит микрофлора Натижа манфий, патоген микрофлора ажратилмаган 

≥102 КОЕ 
Шартли-патоген микрофлора Натижа мусбат 

Изоҳ: -кам ўсиш- 102, ўртача ўсиш- 103, кўп ўсиш ≥104 

 
3-жадвалда кесар кесиш операциясидан олдин ва кейин асосий гуруҳ ва назорат гуруҳи 

аёлларида Lactobacillus spp. бактериологик текширишнинг биргаликдаги натижалари 
келтирилган. 

3-жадвал 
Периоперацион даврда текширилган аёлларнинг бактериологик текшириш 

натижалари (Lactobacillus spp. >107 титрларда): 

 Микроорганизмнинг 
концентрацияси 

Операциядан 
олдин (%) 

Операциядан 
кейин (%) Хи2 P 

1-
гуруҳ 

<107 22,6 31,7 1,003 0,317 

≥107 77,4 68,3 1,003 0,317 

2-
гуруҳ 

<107 23,2 32,6 0,650 0,420 

≥107 76,8 67,4 0,650 0,420 
Изоҳ: 1-БИКнинг постплацентар киритилиши (40 та аёл); 

2-Назорат гуруҳи (35та аёл). 
 
3-жадвалда келтирилган маълумотларга кўра, операциядан кейинги даврда текширилган 

гуруҳларда Lactobacillus spp. нинг деярли бир хилда сезиларли даражада камайиши қайд 
этилади (P>0,05). 

Цервикал каналдан олинган материални бактериологик текширишда деярли барча 
аёлларда полимикробли манзара аниқланган. Кўпинча микроорганизмларнинг 
ассоциациясини шартли патоген микроорганизмларнинг турли бирикмаси намоён қилган. 
Турли микроорганизмларнинг аниқланиш сонлари ва бактериологик текширишда уларнинг 
концентрацияси ҳақидаги маълумотлар 4-жадвалда келтирилган.  

4-жадвалда келтирилган маълумотлардан кўриниб турибдики, операциядан олдин 
кўпинча G.vaginalis (мос равишда, 5% ва 5,7%) аниқланган. БИВ қўлланилгандан кейин 5-6-
кунда G.vaginalis 7,5% (р>0,05), назорат гуруҳида эса 8,6% (р>0,05) аниқланган. 

КК операциясидан олдин иккала гуруҳ аёлларида Staphylococcus spp. мос равишда, 2,5% 
ва 2,9% (р>0,05) кузатилган. Абдоминал туғруқдан кейин БИВ интраоперацион 
киритилгандан кейин ва контрацепциясиз аёлларда бу қўзғатувчи оператив туғруқдан 
олдингидагидек сонда учраган (мос равишда, 2,5% ва 2,9%) (р>0,05). 

Streptococcus spp. операциядан олдин ҳам, БИВ киритилгандан кейин 5-6-кунда ҳам 
асосий гуруҳ аёлларида аниқланмаган, назорат гуруҳида у 2,9%ида кузатилган (≤104 ) (р>0,05). 

4-жадвал маълумотларига кўра, операциядан кейинги даврда иккала гуруҳда шартли 
патоген микрофлора - Ent. Faecalis, Enterobacteriaceae spp. ва E. Coli нинг деярли бир хил  >104 

концентрацияда ўсиши қайд этилади. 
Умуман олганда, периоперацион даврда, бактериологик текширишда 

микроорганизмларнинг қуйидаги турига хос таркиби аниқланган: Staphylococcus spp., Ent. 
Faecalis, Enterobacteriaceae spp., C. albicans, G.vaginalis. 

4-жадвал 
Гуруҳлардаги аёлларнинг бактериологик текшируви натижалари  

(>104 титрларда) 

Қўзғатувчи 
тури 

К
он

це
н-

тр
ац

ия
 1-гуруҳ (n=40) χ2 P 2-гуруҳ (n=35) χ2 P 

Операция-
гача 

Операциядан 
кейин   Операция 

гача 
Операциядан 

кейин   

Staphylococcus 
spp. 

≤104 1 (2,5%) 1 (2,5%) 0,000 1,000 1 (2,9%) 1 (2,9%) 0,000 1,000 

>104 0 0 - - 0 0 - - 

Streptococcus 
spp. 

≤104 0 0 - - 1 (2,9%) 1 (2,9%) 0,000 1,000 

>104 0 0 - - 0 0 - - 

Ent. Faecalis 
≤104 0 1(2,5%) 1,013 0,314 1(2,9%) 2 (5,8%) 0,348 0,555 

>104 0 1 (2,5%) 1,013 0,314 0 1 (2,9%) 1,014 0,314 

Enterobacteriac
eae spp. 

≤104 0 0 - - 0 0 - - 

>104 0 1(2,5%) 1,013 0,314 0 2 (5,8%) 2,059 0,151 

E.coli 
≤104 0 0 - - 0 0 - - 

>104 0 1(2,5%) 1,013 0,314 0 1 (2,9%) 1,014 0,314 

C. albicans 
≤104 0 0 - - 2 (5,8%) 1 (2,9%) 0,348 0,555 

>104 1(2,5%) 2 (5%) 0,346 0,556 0 2 (5,8%) 2,059 0,151 

Klebsiella spp. 
≤104 0 1(2,5%) 1,013 0,314 0 1 (2,9%) 1,014 0,314 

>104 0 0 - - 0 0 - - 

Citrobacter 
spp. 

≤104 0 0 - - 1 (2,9%) 0 1,014 0,314 

>104 0 0 - - 0 0 - - 

Proteus 
mirabilis 

≤104 1 (2,5%) 1(2,5%) 0,000 1,000 0 0 - - 

>104 0 0 - - 1(2,9%) 1(2,9%) 0,000 1,000 

Pseudomonas 
aeruginosa 

≤104 0 0 - - 0 1(2,9%) 1,014 0,314 

>104 0 0 - - 0 0 - - 

G.vaginalis 
≤104 0 0 - - 0 0 - - 

>104 2 (5%) 3 (7,5%) 0,213 0,644 2 (5,7%) 3 (8,6%) 0,215 0,643 

 
Операциядан олдин ҳам, операциядан кейин ҳам, кўпинча, факультатив граммусбат 

кокклар - Staphylococcus spp. ≤104 концентрацияда аниқланган. Грамманфий облигат 
анаэроблардан энг кўп - C. albicans аниқланган. 3-жадвалда келтирилган бактериологик 
текширув маълумотларига кўра, операциядан кейинги даврда экмаларда шартли патоген 
флоранинг яққол ўсиши қайд этилган: G.vaginalis БИВ постплацентар киритилган гуруҳда 
7,5%, назорат гуруҳида 8,7% (р>0,05) аниқланган.  

Текшириш вақтида аёлларнинг ҳеч бирида N.gonorrheae, Tr. vaginalis, Ch. Trachomatis 
аниқланмаган.  

Мухокама. Шундай қилиб, абдоминал туғруқдан кейин БИВ киритилган ва 
контрацепция қўлламайдиган аёлларда жинсий аъзолар микрофлорасининг микробли 
манзараси операциядан кейин ўзгармаган. Умуман, операциядан кейинги даврда 
лактобациллалар концентрациясининг камайиши ва шартли-патоген микрофлораси 
вакилларининг ошиши кузатилган. Микрофлора мўътадил вакилларининг бундай 
ўзгаришлари оператив аралашувга ва айрим даражада организм ҳимоя кучларининг 
пасайишига боғлиқ бўлади [4].  

ККдан кейин туққанларда қўшимча хавф омили бўлиб операцион жароҳат 
ҳисобланади, бу эса табиий йўллар орқали туғруқдан кўра, иммунологик реактивликнинг 
анчагина пасайишига ва унинг секинроқ тикланишига олиб келади. Бу асоратлардан 
хавфсираб, шифокорлар БИВни постплацентар киритилишини ҳамма вақт ҳам ёқлашмайди, 
бу эса В.А.Струкованинг фикрига мувофиқ келади [4]. Операциядан кейинги даврда туғруқдан 
кейинги йирингли-септик асоратларнинг эҳтимолий ривожланишини тўлақонли баҳолаш учун 
асосий ва назорат гуруҳидаги аёллар устидан фаол динамик кузатув ўтказилган. Лаборатор 
тадқиқот ўз ичига (умумий қабул қилинганларидан ташқари) гениталийнинг микробли 
манзарасини бактериологик текширишни мужассам этган, чунки БИВни постплацентар 
киритилишининг гениталий микробиотаси ҳолатига таъсири ўрганилмаган. Кўпгина 
муаллифлар (Прилепская В.Н., 2014 й) уларни қин дисбиози қайталанишининг ривожланиши 
учун жавобгар бўлган юқори специфик маркерлар деб ҳисоблашади. БИВ интраоперацион 
киритилганда, биз, туғувчиларга эътиборни сусайтирмасликни ва операциядан кейинги давр 

кечиши устидан клиник-лаборатор назоратни (клиник кузатиш, УТТ, бактериологик 
текшириш) таъминлашни тавсия этамиз, бу эса Eastman A. J. et al. тавсиялари билан мос 
келади.  

Хулоса. Шундай қилиб, кесар кесиш ўтказган аёлларда қайтар контрацепция усуллари 
– бачадон ичи воситаси самарадорлиги юқори; БИВнинг қулайлиги - 65,8%, ножўя таъсирлар: 
қорин пастидаги оғриқ - 15,8%, экспульсия - 5,3%, ҳайз функциясининг бузилиши - 7,9% 
ҳолатда учраган.  
Интраоперацион киритилган бачадон ичи воситаси жинсий аъзолар микробиотасидаги 
Lactobacillus spp. нинг 77,4%дан 68,3%га камайишига олиб келди (P>0,05); бунинг натижасида 
шартли патоген микроорганизмлар: Staphylococcus spp., Ent. Faecalis, Enterobacteriacea spp., 
C.albicans, G.vaginalis концентрациясининг ортиши эса, оператив аралашувга ва организм 
кучларининг пасайишига боғлиқлигини кўрсатди. 

